
Монгол Улсын Их Хурлын 2022 оны хаврын ээлжит чуулганы
Хууль зүйн байнгын хорооны 

04 дүгээр сарын 19-ний өдөр /Мягмар гараг/-ийн 
хуралдааны товч тэмдэглэл

Хууль зүйн байнгын хорооны дарга С.Бямбацогт ирц, хэлэлцэх асуудлын дарааллыг танилцуулж, хуралдааныг даргалав.
Хуралдаанд ирвэл зохих 19 гишүүнээс 10 гишүүн хүрэлцэн ирж, 52.6 хувийн ирцтэйгээр хуралдаан 10 цаг 04 минутад Төрийн ордны “Жанжин Д.Сүхбаатар” танхимд эхлэв.
Чөлөөтэй: Ш.Адьшаа;
Эмнэлгийн чөлөөтэй: Ц.Мөнхцэцэг, Ш.Раднаасэд;
Тасалсан: Д.Ганбат, Х.Нямбаатар, Н.Учрал, Д.Цогтбаатар.
Нэг.Улсын бүртгэлийн ерөнхий хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн хуулийн төслүүд /Засгийн газар 2022.03.11-ний өдөр өргөн мэдүүлсэн, эцсийн хэлэлцүүлэг/
Хэлэлцэж буй асуудалтай холбогдуулан Хууль зүй, дотоод хэргийн яамны Төрийн нарийн бичгийн дарга П.Сайнзориг, мөн яамны Мэдээллийн технологийн газрын дарга Д.Ган-Эрдэнэ, Хууль зүйн бодлогын газрын дарга Д.Цолмон, мөн газрын шинжээч Т.Нарантунгалаг, Улсын бүртгэлийн ерөнхий газрын дарга Д.Дэлгэрсайхан, мөн газрын Иргэний бүртгэлийн газрын дарга Т.Нармандах нар оролцов.

Хуралдаанд Улсын Их Хурлын Тамгын газрын Хууль, эрх зүйн газрын Зөвлөхүүдийн албаны зөвлөх Г.Баяртуяа, мөн газрын Байнгын хорооны асуудал хариуцсан хэлтсийн Хууль зүйн байнгын хороо хариуцсан ахлах зөвлөх М.Үнэнбат, референт Л.Мөнхчимэг нар байлцав.

Төслийг эцсийн хэлэлцүүлэгт бэлтгэсэн талаар Байнгын хорооны дарга С.Бямбацогт танилцуулав. 

Төслийн эцсийн хэлэлцүүлэгтэй холбогдуулан Улсын Их Хурлын гишүүдээс асуулт, санал гараагүй болно. 

Байнгын хорооноос гарах танилцуулгыг Улсын Их Хурлын гишүүн Л.Мөнхбаатар Улсын Их Хурлын чуулганы нэгдсэн хуралдаанд танилцуулахаар тогтов.

Уг асуудлыг 10 цаг 05 минутад хэлэлцэж дуусав.


Байнгын хорооны хуралдаанаар 1 асуудал хэлэлцэв.

Хуралдаан 02 минут үргэлжилж, 19 гишүүнээс 12 гишүүн хүрэлцэн ирж, 63.2 хувийн ирцтэйгээр 10 цаг 06 минутад өндөрлөв.

Тэмдэглэлтэй танилцсан:

ХУУЛЬ ЗҮЙН БАЙНГЫН


ХОРООНЫ ДАРГА                                                              С.БЯМБАЦОГТ

Тэмдэглэл хөтөлсөн:

ХУРАЛДААНЫ ТЭМДЭГЛЭЛ

ХӨТЛӨХ АЛБАНЫ ШИНЖЭЭЧ


                  Д.УЯНГА
МОНГОЛ УЛСЫН ИХ ХУРЛЫН 2022 ОНЫ ХАВРЫН ЭЭЛЖИТ ЧУУЛГАНЫ
ХУУЛЬ ЗҮЙН БАЙНГЫН ХОРООНЫ 

04 ДҮГЭЭР САРЫН 19-НИЙ ӨДӨР /МЯГМАР ГАРАГ/-ИЙН 

ХУРАЛДААНЫ ДЭЛГЭРЭНГҮЙ ТЭМДЭГЛЭЛ

С.Бямбацогт: Байнгын хорооныхоо гишүүдийн энэ өглөөний амгаланг айлтгая. Байнгын хорооны гишүүдийн олонх хүрэлцэн ирсэн тул Хууль зүйн байнгын хорооны 2022 оны 04 дүгээр сарын 19-ний өдрийн хуралдаан нээснийг мэдэгдье. 
Байнгын хорооны хуралдааны ирцийг танилцуулъя Бямбацогт, Алтанхуяг, Дэлгэрсайхан, Мөнх-Оргил, Мөнхбаатар, Пүрэвдорж, Сандаг-Очир, Сүхбаатар, Энх-Амгалан, Энхбаяр нарын гишүүд ирсэн байна. Мөнхцэцэг гишүүн өвчтэй, Раднаасэд өвчтэй, Адьшаа гишүүн чөлөө авсан байгаа. Бусад гишүүдийг Байнгын хорооны хуралдаандаа хүрэлцэн ирэхийг урьж байна. Одоо хэлэлцэх асуудлыг танилцуулъя та бүхэндээ нэг асуудал байгаа. 
Улсын бүртгэлийн ерөнхий хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн хуулийн төслүүд, Засгийн газар 2022 оны 03 дугаар сарын 11-ний өдөр өргөн мэдүүлсэн. Эцсийн хэлэлцүүлэг хийнэ. Хэлэлцэх асуудалтай холбоотой саналтай гишүүд байна уу? Алга байна. Хэлэлцэх асуудалдаа оръё. Улсын бүртгэлийн ерөнхий хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн хуулийн төслүүдийн эцсийн хэлэлцүүлгийг явуулъя. Албан тушаалтнууд ажлын хэсэг байна уу? Эцсийн хэлэлцүүлэгт бэлтгэсэн төслийг гишүүдэд тараасан байгаа. Хуулийн төсөлтэй холбогдуулан асуулт асуух гишүүд байна уу? Нэрсээ өгнө үү, алга байна. Хуулийн төсөлтэй холбогдуулан гишүүд асуулт байхгүй. 
Улсын бүртгэлийн ерөнхий хуульд нэмэлт, өөрчлөлт оруулах тухай хуулийн төсөл болон хамт өргөн мэдүүлсэн хуулийн төслүүдийн эцсийн хэлэлцүүлгийг явуулж дууслаа. Сэргэлэн гишүүн хүрэлцэн ирлээ. Ирцэд орсон. Хуулийн төслүүдийг эцсийн хэлэлцүүлэгт бэлтгэсэн талаарх Байнгын хорооны танилцуулгыг чуулганы нэгдсэн хуралдаанд Мөнхбаатар гишүүн танилцуулъя. Байнгын хорооны хуралдаанаар хэлэлцэх асуудал дууссан тул, Амарсайхан гишүүн хуралдаандаа хүрэлцэн ирж ирцэндээ орлоо. Байнгын хорооны хуралдаанаар хэлэлцэх асуудал дууссан тул хуралдаа идэвхтэй оролцон гишүүдэд баярлалаа.
Нэг зар байгаа шүү гишүүдээ. Маргааш Эрүүгийн хуулийн нэмэлт, өөрчлөлт Энхбаяр нарын гишүүдийн Эрүүгийн хэрэг хянан шийдвэрлэх тухай хуулийн хэлэлцүүлэг хийгдэнэ. Мөн Зөрчлийн тухай хуулиар Ганболд нарын гишүүдийн өргөн барьсан хуулиуд бас хэлэлцүүлэг хийгдэнэ. Энэ хэлэлцүүлэгт та бүхнийг бас идэвхтэй оролцохыг урья. Өнөөдрийн хууль бол бас нэлээн чухал хууль байгаа. Иргэний бүртгэл дээр байдаг нөгөө хаягийн бүртгэл, регистрийн дугаар зэрэг мэдээллүүдийг бол нөгөө цахим юунд санд нь хийж байгаа чипт нь. Үүнтэй холбоотойгоор иргэдэд бас нэлээн хүндрэл учрахгүй ийм хууль батлагдаж байгаа шүү гэдгийг бас хэлье. Хэлэлцүүлэг.
ДУУНЫ БИЧЛЭГЭЭС ХУРАЛДААНЫ 

ДЭЛГЭРЭНГҮЙ ТЭМДЭГЛЭЛ БУУЛГАЖ,
ХЯНАСАН: ШИНЖЭЭЧ

                                                  Д.УЯНГА

